
Adhyatma Tirthatanam

அத்⁴யாத்மதீர்தா²டநம்

த⁴ர்மக்ஷேத்ரமுபாக³தோऽத்³ய ப⁴க³வாந் ஶ்ரீஸத்யஸாயீஶ்வர:
கிஞ்சாத்ரைவ தி³நத்³வயம் நிவஸதி ப்ராஜ்யாநுகம்பார்த்³ரதீ: ⁴ ।

கல்யாணேऽவதரந்நிமாமஶ‍்ரு’ணவம் வார்தா ப்ரஹர்ஷாத்³பு⁴தோ-
த்கண்டா²ஸங்குலமாநஸ: புநரகா³ம் வாஸாய புத்ராலயம் ॥ 1॥

ஸாயாஹ்ணே து³ஹிதுர்க்³ரு’ஹம் க³தவதா சே²தா³நக³ர்யோ முதா³,
ஶ்வோபா⁴வ்யுத்கடபுண்யலப்⁴யப⁴க³வத்ஸந்த³ர்ஶநாகாங்க்ஷிணா ।

ஸ்மாரம் ஸ்மாரமுதா³ரஸாயிசரிதம் ப⁴க்தார்திவித்⁴வம்ஸநம்
ஹர்ஷோந்மாத³முபேயுஷா ச க³மிதா ராத்ரி: கதா²ஞ்சிந்மயா ॥ 2॥

ப்ரத்யூஷே கு³ருவாயுமந்தி³ரபதிம் சே²தா³நக³ர்யோ நவே
க்ஷேத்ரே பா⁴ந்தமமந்த³தி³வ்யகருணாநிஷ்யந்த³மந்த³ஸ்மிதம் ।

ஶாஸ்தாரம் ஶரணம் ஸமஸ்தஜக³தாம் து³ர்கா³ஞ்ச விக்⁴நேஶ்வரம்
ஸ்கந்த³ம் சாப்யுபநம்ய ஸம்யக³ப⁴வம் ஶாந்தப்ரஸந்நாந்தர: ॥ 3॥

“அந்தே⁴ரீ” மக³மம் ப்ரஶாந்தஸுப⁴கே³ தஸ்மிம்ஶ்ச ஸாயந்தநே
ஜாமாத்ரா ஸுதயா ததா² த³யிதயா ஸாகம் ஸதௌ³ஹித்ரக: ।

அத்³ராக்ஷம் ஸுசிராத்³தி³த்³ரு’க்ஷிதமஹம் ஶ்ரீ ஸாயிக்ரு’ஷ்ணஸ்ய த-
“த்³த⁴ர்மக்ஷேத்ர”மநல்பஶில்பஸுப⁴க³ம் விஸ்தீர்ணபத்³மாக்ரு’தி: ॥ 4॥

தத்ராரக்தமநோஜ்ஞகாந்திவிகஸந்மார்தண்ட³பி³ம்பா³நநாம்
ஶாந்தாம் ஶோணமநோஹராம்ப³ரத⁴ராம் முக்³த⁴ப்ரகாஶஸ்மிதாம் ।

புண்யக்ஷேத்ரமித³ம் ஸ்வகீயமஹஸா வித்³யோதயந்தீம் ஶிவாம்
ஸந்த்⁴யாம் பர்திமஹேஶமூர்திமபராம் ஸாநந்த³த்³ரு’ஷ்ட்யாऽபிப³ம் ॥ 5॥

த⁴ர்மக்ஷேத்ரமஹாங்கணம் ஜநஸஹஸ்ராகீர்ணமேகாந்தவ-

ந்நிஶ்ஶப்³த³ம் ஸ்பு²டப⁴க்திபா⁴வவிமலம் ஸம்ப்ராவிஶம் ஸாத³ரம் ।
ஶ்ரீஸாயீஶபதா³ம்பு³ஜப்ரணிஹிதஸ்வாந்த: ப்ரஶாந்தாகி²ல-

க்லேஶ:ஸம்யகு³பாவிஶஞ்ச குஹசித் ஹர்ஷோந்மிஷச்சேதந: ॥ 6॥

அத்⁴யாத்மதீர்தா²டநம்

த்³ரு’ஷ்டம் தத்ர ச மண்ட³பே விநிஹிதம் ஸாயிஶாஸிம்ஹாஸநம்
ஶ்ரத்³தா⁴ப⁴க்திஸமேதஶிஷ்யநிவஹை:ஸஜ்ஜீக்ரு’தம் பாவநம் ।

யத்தாவத் ப⁴க³வத்ஸமாக³மமஹாநந்த³ப்ரதீக்ஷாம்ரு’தா-
ஸ்வாதே³ மக்³நமிவ ஸ்தி²தம் ஸுவிமலம் ப⁴க்தாந்தரங்க³ம் யதா² ॥ 7॥

யாதா: காலகலா: கத²ஞ்சந ஸமுத்கண்டா²குலாஶ்சாயதா-
ஸ்தாவத் ப⁴க்தஸஹஸ்ரநேத்ரநலிநைராராதி⁴தே மண்ட³பே ।

ஜ்யேதி: கிஞ்சந ஸாந்த்⁴யகாந்திஸுப⁴க³ம் ப்ராது³ர்ப³பூ⁴வ க்ரமா-
த்தந்மத்⁴யே ஸ்பு²டமாப³பௌ⁴ ச ப⁴க³வத்³ரூபம் ஜக³ந்மங்க³ளம் ॥ 8॥

பா⁴வக்³ராஹி விஶுத்³த⁴முக்³த⁴கருணாநிஷ்யந்தி³ நேத்ராஞ்சலம்
ப்ரேமார்த்³ராத்³பு⁴தப⁴வ்யஶாந்திமது⁴ரஸ்மேரம் ததா³ஸ்யாம்பு³ஜம் ।

தத்³தி³வ்யாப⁴யஹஸ்தமத்³பு⁴தமஹாபூ⁴திப்ரத³ம் தாத்³ரு’ஶம்
ரூபம் ஸாயிஹரே: மதீ³யஹ்ரு’த³யே ப⁴க்த்யா த்³ரு’ட⁴ம் முத்³ரிதம் ॥ 9॥

அத்³தா⁴ மண்ட³பதோऽவருஹ்ர ப⁴க³வாந் ப⁴க்தாவலீமத்⁴யக:³
ஸுஸ்மேராக்ஷிகலாவலோகநமஹாநந்த³ம் ப்ரஸாத³ம் தி³ஶந் ।

மந்த³ம் தத்ர சசார புண்யநிமிஷாந் காம்ஶ்சித் ப்ரதீக்ஷாகுலம்
சக்ஷுஶ்சாக்ஷ மாபபாத ப⁴க³வந்மூர்தை ஸமேஷாம் ந்ரு’ணாம் ॥ 10॥

மந்த³ம் மந்த³முபாஸஸாத³ ப⁴க⁴வாம்ஸ்தஸ்தா²விவால்பம் மமா-
தூ³ரே; மய்யகிரத் ப்ரஶாந்தமது⁴ரஸ்மேரார்த்³ரத்³ரு’ஷ்ட்யாம்ரு’தம் ।

ப⁴க்த்யா மீலிதலோசந: நதஶிரஸ்யாப³த்³த⁴முக்³தா⁴ஞ்ஜலி:

ப்ராபம் சாஸ்தஸமஸ்தது:³க²நிவஹாம் தி³வ்யாநுபூ⁴திம் நவாம் ॥ 11॥
அஸ்மார்வம் ச புராப்ரஶாந்திநிலயே பத்ந்யாஸமேதஸ்ய மே

லப்³த⁴ம் ஸாயிமிதோ²ऽவலோகநமித³ம் ஸம்பா⁴ஷணஞ்சாவயோ: ।
கிம் தே வாஞ்சி²த மிஷ்யதே ப⁴க³வதி ப்ரேமைவ, ப⁴க்தோऽஸி, த

ந்மாபை⁴ஷீர்விபத³,ஸ்த்வயா ஸஹ ஸதா³ வர்தே ஹி ப⁴க்தப்ரிய: ॥ 12॥
சேதோ க்ஷணமாததாந நிபுணம் ஸிம்ஹாவலோகம் ஸ்வயம்

ஸங்கீர்ணே மம ஜீவிதாத்⁴வநி த³த³ர்ஶாந்வர்யதாம் தத்³கி³ர: ।
ஶ்ரீஸாயிஶ்வரக்ரு’ஷ்ணபாத³நலிநத்³வந்த்³வேநநாமாகி²லம்

ப⁴க்த்யா சார்பயதா³த்மநிர்வ்ரு’திப⁴வாபாநந்யலப்⁴யாம் பராம் ॥ 13॥
கிஞ்சைதத் ஸ்ம்ரு’திமண்ட³லே ஸ்பு²டதரம் நிர்பா⁴தமாஸீந்மம

ப்ரேயஸ்யை ஸமதா³த்ததா³த்³பு⁴வமஹாஸிதி³ந்த⁴ விபூ⁴திம் ஸ்வயம் ।

ப⁴ஸ்மாலிப்தகராங்கு³லீம்ரு’து³தமஸ்பர்ஶேந சக்ரே நவம்
புண்ட்³ரம் மே தநயஸ்ய சாபி நிடிலே ஶ்ரீஸாயிநாதோ²ஹரி: ॥ 14॥

த⁴ர்மக்ஷேத்ர இத³ம் கு³ரோ! ப⁴க³வதா த³த்தம் புநத்³ர்த³ர்ஶநம்
த்வந்மாஹாத்மபத்³ரு’டா⁴வபோ³த⁴கமஹம் மந்யேऽநுகீ³தாஸமம் ।

அத்³யாபாஸ்தஸமஸ்தஶங்கமவக³ச்சா²மி ப்ரபோ⁴, ஜீவிதே
லக்ஷ்யம் மார்க³மபி த்வயா நிக³தி³தம் ஸத்யம் ஶிவம் ஸுந்த³ரம் ॥ 15॥

கிந்து ஶ்ரீப⁴க³வந் பி³பே⁴மி சபலாந்மச்சேதஸஸ்த்வத்க்ரு’பா-
ப³த்³த⁴ம் நிஶ்சலமஸ்த்வித³ம் ச விமலே த்வத்பாத³பாதோ²ருஹே ।

ஸம்ஸாரார்ணவதாரணே மம கு³ருஸ்த்வம் கர்ணதா⁴ர:ஸ்வயம்
நிர்பீ⁴கம் குரு மாம் த³யஸ்வ ப⁴க³வத்³தா³ஸாநுதா³ஸே மயி ॥ 16॥

த⁴ர்மக்ஷேத்ரவிஶுத்³த⁴தா⁴ம்நி யத³ஹோ!லப்³த⁴ம் பரம் து³ர்லப⁴ம்
ஸாயீஶஸ்ய ஜக³த்³கு³ரோர்ப⁴க³வதோ யாத்³ரு’ச்சி²கம் த³ர்ஶநம் ।

தந்மந்யே மம தூ³ரதே³ஶக³மநம் கார்யாந்தரார்த²ம் ஸ்வயம்
ஸம்பந்நம் ப⁴க³வத்க்ரு’பாலவப³லாத³த்⁴யாத்மதீர்தா²டநம் ॥ 17॥

இதி ஶ்ரீவாஸுதே³வந் ஏலயதே²ந விரசிதம் அத்⁴யாத்மதீர்தா²டநம் ஸம்பூர்ணம் ।

